
				এই পাতাটির মুদ্রণ সংশোধন করা প্রয়োজন। 
ফাইডোন
সোক্রেটস [ ২য় ভাগ روايا
প্রস্তরসমূহ ও সমুদায় প্রদেশ নষ্ট ও ক্ষয়প্রাপ্ত হইয়াছে। সমুদ্রে মূল্যবান কিছুই জন্মে না ; বলিতে গেলে উহাতে নিষ্কলঙ্ক কিছুই নাই ; যেখানে যেখানে স্থল আছে, তথায় গহবর, বালুক ও অপরিমেয় পঙ্ক ও ফ্রেদময় প্রদেশ বর্তমান ; আমাদিগের পৃথিবীস্থ সুন্দর পদার্থগুলির সহিত সেগুলি একেবারেই তুলনার যোগ্য নহে। কিন্তু ঐ উৰ্দ্ধলোকস্থিত, পদার্থসমূহ আমাদিগেব এই পৃথিবীর পদার্থগুলি অপেক্ষা আরও কত শ্রেষ্ঠ বলিয়া প্ৰতীয়মান হইতেছে। সিন্মিয়াস, আকাশের নিম্নস্থ পৃথিবীতে যাহা আছে, তৎসম্বন্ধে আমি এখন একটী আখ্যায়িকা বলিতে পারি ; তাহা শুনিবার যোগ্য।
সিস্মিয়াস বলিল, সোক্রেটস, আমরা তোমার আখ্যায়িকা শুনিতে পাইলে নিশ্চয়ই পবম আনন্দিত হইব।
৫৯। তিনি বলিলেন, আচ্ছা সখে, আখ্যায়িকাটী এই। প্ৰথমতঃ, যদি কেহ উদ্ধ লোক হইতে এই সত্য পৃথিবীকে নিরীক্ষণ করিত, তবে সে দেখিতে পাইত, যে উহা যেন দ্বাদশ বিচিত্ৰবৰ্ণ-চৰ্ম্ম-রচিত গোলকসমুহের মত ; (১০২) উহাতে বিবিধ বৰ্ণ নির্বাচিত হইয়াছে ; এই ধরাতালে চিত্রকরগণ যে-সকল উৎকৃষ্ট বর্ণ ব্যবহাবি করে, সেগুলি ঐ বর্ণসমূহেরই আদর্শ, কিন্তু ওখানে সমস্ত পৃথিবীই এই সমুদায় বর্ণময়, কিংবা ইহা অপেক্ষাও বহুগুণে উজ্জ্বলতর ও বিশুদ্ধতর বর্ণরঞ্জিত । কারণ, উহার একাংশ লোহিতবর্ণ, উহার সৌন্দৰ্য্য আশ্চৰ্য্য ; একাংশ সুবৰ্ণবৰ্ণ ; এবং যে-অংশ শ্বেতবর্ণ, তাহার শ্বেতাভা খড়িমাটী কিংবা তুষার হইতেও শুভ্রতর ; সমগ্র ধরা পৃষ্ঠ এইরূপ অন্যান্য বর্ণে, এবং আমরা যে-সকল বর্ণ দেখিতে পাই, তদপেক্ষা বহুতর ও সুন্দরতর বর্ণে অনুরঞ্জিত। কারণ, ধরা পৃষ্ঠের যে-গহবরগুলি (আমাদিগের গহবরগুলির ন্যায়) জল ও বায়ুতে পরিপূর্ণ, সেগুলিরও একপ্রকার বর্ণ আছে ; সেগুলিও বিচিত্ৰবৰ্ণ অন্যান্য গহবরগুলির মধ্যে দীপ্তি পাইতেছে ; সুতরাং
(১০২) এতদ্বারা রাশিচক্রের দ্বাদশ রাশি সুচিত হইতেছে।

